
BOŽÉSTVENNAJA LITURHÍJA  

Íže vo svjatých Otcá nášeho Ioánna Zlatoústaho 

Po skončáňiji Proskomídiji, Ďiákon: Blahosloví, Vladýko. 

Jeréj: Blahoslovéno Cárstvo Otcá, i Sýna, i Svjatáho Dúcha, nýňi i prísno, i vo víki vikóv. 

Lík: Amíň. 

Jekteňijá velíkaja: 

Ďiákon: Mírom Hóspodu pomólimsja. 

Lík: Hóspodi, pomíluj. 

O svýšňim míri, i spaséňiji dúš nášich, Hóspodu pomólimsja. 

Lík: Hóspodi, pomíluj. 

O míri vsehó míra, blahostojáňiji svjatých Bóžiich cerkvéj, i soje-dinéňiji vsích, 
Hóspodu pomólimsja. 

Lík: Hóspodi, pomíluj. 

O svjaťím chrámi sém, i s víroju, blahohovíňijem, i stráchom Bóžiim vchoďáščich vóň, 
Hóspodu pomólimsja. 

Lík: Hóspodi, pomíluj. 

O Blažénňijšem Mitropolíťi nášem (Imjarék), Vysokopreosvjaščénňij-šem 
Archiepískopi nášem (Imjarék), Preosvjaščénňijšem Jepískopi nášem (Imjarék), čestňím 
presvíterstvi, vo Chrisťí ďiákonstvi, o vsém príčťi i ľú-dech, Hóspodu pomólimsja. 

Lík: Hóspodi, pomíluj. 

O straňí nášej, pravítelech i vóinstvi jejá, Hóspodu pomólimsja. 

Lík: Hóspodi, pomíluj. 

O hráďi sém (ilí o vesí séj, ilí o svjaťíj obíteli séj), o vsjákom hráďi, straňí, i víroju 
živúščich v ních, Hóspodu pomólimsja. 

Lík: Hóspodi, pomíluj. 

O blahorastvoréňiji vozdúchov, o izobíľiji plodóv zemných, i vréme-ňich mírnych, 
Hóspodu pomólimsja. 

Lík: Hóspodi, pomíluj. 

O plávajuščich, putešéstvujuščich, nedúhujuščich, strážduščich, pľi-nénnych, i o 
spaséňiji ích, Hóspodu pomólimsja. 

Lík: Hóspodi, pomíluj. 

Zďí prilahájutsja, ášče potrébno, moléňija o boľáščich i inýja. 

O izbávitisja nám ot vsjákija skórbi, hňíva i núždy, Hóspodu pomólimsja. 

Lík: Hóspodi, pomíluj. 

Zastupí, spasí, pomíluj i sochraní nás, Bóže, Tvojéju blahodáťiju. 

Lík: Hóspodi, pomíluj. 

Presvjatúju, Prečístuju, Preblahoslovénnuju, Slávnuju Vladýčicu nášu Bohoródicu, i 
Prisnoďívu Maríju, so vsími svjatými pomjanúvše, sámi se-bé i drúh drúha, i vés živót 
náš Christú Bóhu predadím. 



Lík: Tebí, Hóspodi. 

Jeréj Vozhlašéňije: Jáko podobájet Tebí vsjákaja sláva, česť i pokloné-ňije, Otcú i Sýnu i 
Svjatómu Dúchu, nýňi i prísno i vo víki vikóv. 

Lík: Amíň. 

Antifóny Izobrazíteľnyja. 

Hlahóľutsja v neďíľu, v prázdniki Bohoródičny i naróčitych svjatých, 

v predprázdnenstva i poprázdnenstva, vo vsjú Pjatidesjátnicu i kojemúždo svjatómu, jemúže 
polóženy vo ustávi ilí minéi blažénny. 

 

Psalóm 102 

lahosloví dušé mojá Hóspoda, i vsjá vnútrenňaja mojá ímja svjatóje Jehó. Blahosloví dušé 
mojá Hóspoda, i ne zabyváj vsích vozdajánij Jehó: Očiščájuščaho vsjá bezzakóňija tvojá, 

isciľájuščaho vsjá nedúhi tvojá: Izbavľájuščaho ot istľíňija živót tvój, vínčájuščaho ťá 
mílostiju i ščedrótami: Ispolňájuščaho vo blahích želáňije tvojé: obnovítsja jáko órľa 
júnosť tvojá. Tvorjáj mílostyni Hospóď, i suďbú vsím obídimym. Skazá putí Svojá 
Mojséjovi, synovóm Izráilevym choťíňija Svojá. Ščédr i mílostiv Hospóď, dolhoterpilív i 
mnohomílostiv. Ne do koncá prohňívajetsja, nižé v vík vraždújet. Ne po bezzakóňijem 
nášym sotvoríl jésť nám, nižé po hri-chóm nášym vozdál jésť nám. Jáko po vysoťí 
nebésňij ot zemlí, utverdíl jésť Hospóď mílosť Svojú na bojáščichsja Jehó. Jelíko otstoját 
vostócy ot západ, událil jésť ot nás bezzakóňija náša. Jákože ščédrit otéc sýny, uščédri 
Hospóď bojáščichsja Jehó. Jáko tój pozná sozdáňije náše, pom-janú, jáko pérsť jesmý. 
Čelovík, jáko travá dníje jehó, jáko cvít séľnyj, tá-ko ocvitét: Jáko dúch prójde v ném, i ne 
búdet, i ne poznájet ktomú místa svojehó. Mílosť že Hospódňa ot víka i do víka na 
bojáščichsja Jehó, i právda Jehó na syňích synóv, chraňáščich zavít Jehó, i pómňaščich zá-
povidi Jehó, tvoríti já. Hospóď na nebesí uhotóva prestól Svój, i Cárstvo Jehó vsími 
obladájet. Blahoslovíte Hóspoda vsí ánhely Jehó, síľňiji krí-postiju, tvorjáščiji slóvo Jehó, 
uslýšati hlás slovés Jehó. Blahoslovíte Hóspoda vsjá síly Jehó, sluhí Jehó, tvorjáščiji vóľu 
Jehó. Blahoslovíte Hóspoda vsjá ďilá Jehó. Na vsjákom mísťi vladýčestvija Jehó, 
blahosloví dušé mojá Hóspoda. Blahosloví, dušé mojá, Hóspoda, i vsjá vnútrenňaja mojá, 
ímja svjatóje Jehó. Blahoslovén jesí Hóspodi. 

Antifón 1. po vsjá dní. 

(Jehdá ne polóženo po ustávu písni na blažénny). 

Bláho jésť ispovídatisja Hóspodevi, i píti ímeni Tvojemú Výšnij. 

Molítvami Bohoródicy, Spáse, spasí nás. 

Vozviščáti zaútra mílosť Tvojú, i ístinu Tvojú na vsjáku nóšč. 

Molítvami Bohoródicy, Spáse, spasí nás. 

Jáko práv Hospóď Bóh náš, i ňísť neprávdy v Ném. 

Molítvami Bohoródicy, Spáse, spasí nás. 

Sláva, i nýňi: 

Molítvami Bohoródicy, Spáse, spasí nás. 

Po skončáňiji 1. antifóna ďiákon hlahólet jekteňijú máluju: 

Ďiákon: Páki i páki mírom Hóspodu pomólimsja. 

B 



Lík: Hóspodi, pomíluj. 

Zastupí, spasí, pomíluj i sochraní nás, Bóže, Tvojéju blahodáťiju. 

Lík: Hóspodi, pomíluj. 

Presvjatúju, Prečístuju, Preblahoslovénnuju, Slávnuju Vladýčicu nášu Bohoródicu, i 
Prisnoďívu Maríju, so vsími svjatými pomjanúvše, sámi se-bé i drúh drúha, i vés živót 
náš Christú Bóhu predadím. 

Lík: Tebí, Hóspodi. 

Jeréj Vozhlás: Jáko Tvojá deržáva, i Tvojé jésť Cárstvo, i síla, i sláva, Otcá, i Sýna, i Svjatáho 
Dúcha, nýňi i prísno, i vo víki vikóv. 

Lík: Amíň. 

 

Táže 2. antifón izobrazíteľnych. 

Sláva Otcú i Sýnu i Svjatómu Dúchu: 

Psalóm 145 

valí, dušé mojá, Hóspoda: voschvaľú Hóspoda v živoťí mojém, pojú Bóhu mojemú, 
dóndeže jésm. Ne naďíjtesja na kňázi, na sýny čelovíčeskija, v níchže ňísť spaséňija: 

izýdet dúch jehó, i vozvratítsja v zémľu svojú: v tój déň pohíbnut vsjá pomyšléňija jehó. 
Blažén, jemúže Bóh Iákovľ pomóščnik jehó, upováňije jehó na Hóspoda Bóha svojehó, 
sotvór-šaho nebó i zémľu, móre i vsjá, jáže v ních: chraňáščaho ístinu v vík, tvor-jáščaho 
súd obídimym, dajúščaho píšču álčuščym: Hospóď rišít okovánny-ja, Hospóď umudrjájet 
sľipcý: Hospóď vozvódit nizvéržennyja: Hospóď ľúbit právedniki: Hospóď chranít 
prišéľcy: síra i vdovú priímet, i púť hríšnych pohubít. Vocarítsja Hospóď vo vík, Bóh Tvój, 
Sióne, v ród i ród. 

I nýňi: hlás 6: 

edinoródnyj Sýne, i Slóve Bóžij, bezsmérten Sýj, i izvólivyj spaséňija nášeho rádi 
voplotítisja ot svjatýja Bohoródicy i Prisnoďívy Maríji, neprelóžno vočelovíčivyjsja, 

raspnýjsja že Christé Bóže, smérťiju smérť poprávyj, Jedín Sýj Svjatýja Tróicy, 
sproslavľájemyj Otcú i Svjatómu Dúchu, spasí nás. 

Antifón 2. povsednévnyj: 

Hóspoď vocarísja, v ľípotu oblečésja. 

Molítvami svjatých Tvojích, Spáse, spasí nás. 

Hóspoď vocarísja, v ľípotu oblečésja, oblečésja Hospóď 

v sílu i prepojásasja. 

Molítvami svjatých Tvojích, Spáse, spasí nás. 

Íbo utverdí vselénnuju, jáže ne podvížitsja. 

Molítvami svjatých Tvojích, Spáse, spasí nás. 

Sviďíňija Tvojá uvírišasja ziló: dómu Tvojemú podobájet svjatýňa 

Hóspodi, v dolhotú dníj. 

Molítvami svjatých Tvojích, Spáse, spasí nás. 

Sláva, i nýňi: Jedinoródnyj Sýne: 

Ch 

J 



Po skončáňiji 2. antifóna ďiákon hlahólet jekteňijú máluju: 

Ďiákon: Páki i páki mírom Hóspodu pomólimsja. 

Lík: Hóspodi, pomíluj. 

Zastupí, spasí, pomíluj i sochraní nás, Bóže, Tvojéju blahodáťiju. 

Lík: Hóspodi, pomíluj. 

Presvjatúju, Prečístuju, Preblahoslovénnuju, Slávnuju Vladýčicu nášu Bohoródicu, i 
Prisnoďívu Maríju, so vsími svjatými pomjanúvše, sámi se-bé i drúh drúha, i vés živót 
náš Christú Bóhu predadím. 

Lík: Tebí, Hóspodi. 

Jeréj Vozhlás: Jáko Bláh i Čelovikoľúbec Bóh jesí, i Tebí slávu vozsy-lájem Otcú i Sýnu i 
Svjatómu Dúchu, nýňi i prísno i vo víki vikóv. 

Lík: Amíň. 

Táže blažénny: 

o Cárstviji Tvojém pomjaní nás Hóspodi, jehdá priídeši vo Cárstviji Tvojém. 

Blažéni níščiji dúchom, jáko ťích jésť Cárstvo Nebésnoje. 

Blažéni pláčuščiji, jáko tíji uťíšatsja. 

Blažéni krótcyji, jáko tíji nasľíďat zémľu. 

Blažéni álčuščiji i žážduščiji právdy, jáko tíji nasýťatsja. 

Blažéni mílostiviji, jáko tíji pomílovani búdut. 

Blažéni čístiji sérdcem, jáko tíji Bóha úzrjat. 

Blažéni mirotvórcy, jáko tíji sýnove Bóžiji narekútsja. 

Blažéni izhnáni právdy rádi, jáko ťích jésť Cárstvo nebésnoje. 

Blažéni jesté, jehdá ponósjat vám, i iždenút, i rekút vsják zól hlahól na vý lžúšče Mené 
rádi. 

Rádujtesja i veselítesja, jáko mzdá váša mnóha na nebesích. 

Antifón 3. povsednévnyj: 

Priidíte vozrádujemsja Hóspodevi, vosklíknem Bóhu Spasíteľu nášemu. 

Spasí ný Sýne Bóžij, vo svjatých díven sýj, pojúščija Ti: Allilúia. 

Predvarím licé Jehó vo ispovídaňiji, i vo psalmích vosklíknem Jemú. 

Spasí ný Sýne Bóžij, vo svjatých díven sýj, pojúščija Ti: Allilúia. 

Jáko Bóh vélij Hóspoď, i Cár vélij po vséj zemlí. 

Spasí ný Sýne Bóžij, vo svjatých díven sýj, pojúščija Ti: Allilúia. 

Jáko v rucí Jehó vsí koncý zemlí, i vysotý hór Tohó súť. 

Spasí ný Sýne Bóžij, vo svjatých díven sýj, pojúščija Ti: Allilúia. 

Jáko Tohó jésť móre, i Tój sotvorí jé, i súšu rúci Jehó sozdásťi. 

Spasí ný Sýne Bóžij, vo svjatých díven sýj, pojúščija Ti: Allilúia. 

Vchód s Jevánheľijem 

Ďiákon: Premúdrosť, prósti. 

V 



Lík: Priidíte, poklonímsja i pripadém ko Christú. Spasí ný, Sýne Bóžij, vo 
svjatých díven sýj, pojúščyja Tí: Allilúia 1x. 

Ášče že neďíľa: 

voskresýj iz mértvych, pojúščyja Tí: Allilúia 1x. 

Táže obýčnyja troparí i kondakí. 

Jeréj: Jáko svját jesí, Bóže náš, i Tebí slávu vozsylájem, Otcú i Sýnu i Svjatómu Dúchu, 
nýňi i prísno: 

Ďiákon: Hóspodi, spasí blahočestívyja i uslýši ný. 

Lík: Hóspodi, spasí blahočestívyja i uslýši ný. 

Ďiákon: I vo víki vikóv. 

Lík: Amíň. I pojét Trisvjatóje: 

Svjatýj Bóže, Svjatýj Krípkij, Svjatýj Bezsmértnyj, pomíluj nás. 3x. 

Sláva, i nýňi: Svjatýj Bezsmértnyj, pomíluj nás. 

Svjatýj Bóže, Svjatýj Krípkij, Svjatýj Bezsmértnyj, pomíluj nás. 

Ďiákon: Vónmem. 

Jeréj: Mír vsím. 

Ďiákon: Premúdrosť. 

I čtéc prokímen: 

Posém ďiákon: Premúdrosť. 

I čtéc nadpisáňije Apóstola: 

Ďijánij svjatých Apóstol čtéňije. Ilí: Sobórnaho posláňija Iákovľa, ilí Petróva čtéňije. Ilí: 
K Rímľanom, ilí k Korínťanom, ilí k Galátom posláňija svjatáho Apóstola Pávla čtéňije. 

Ďiákon páki: Vónmem. 

I čtét čtéc Apóstol. 

Po skončáňiji jeréj: Mír tí. 

Čtéc: I dúchovi tvojemú. 

Ďiákon: Premúdrosť. 

Čtéc: Allilúia, allilúia, allilúia. 

Čtéc proiznósit sťíchy na Allilúia. 

Lík po káždomu sťíchu: Allilúia, allilúia, allilúia. 

Ďiákon: Blahosloví, vladýko, blahovistíteľa... 

Jeréj: Boh, molítvami...     

Ďiákon: Amíň. 

Ďiákon: Premúdrosť, prósti, uslýšim svjatáho Jevánheľija. 

Jeréj: Mír vsím. 

Lík: I dúchovi tvojemú. 

Ďiákon: Ot (Imjarék) svjatáho Jevánheľija čtéňije. 

Lík: Sláva Tebí, Hóspodi, sláva Tebí. 



Jeréj: Vónmem. 

Ďiákon čitájet sv. Jevánheľije. 

Po skončáňiji sv. Jevánheľija lík: Sláva Tebí, Hóspodi, sláva Tebí. 

Táže suhúbaja jekteňijá: 

Ďiákon: Rcém vsí ot vsejá duší, i ot vsehó pomyšléňija nášeho rcém. 

Lík: Hóspodi, pomíluj. 

Hóspodi Vsederžíteľu, Bóže otéc nášich, mólim Ti sja, uslýši i pomíluj. 

Lík: Hóspodi, pomíluj. 

Pomíluj nás Bóže, po velícij mílosti Tvojéj, mólim Ti sja, uslýši i pomíluj. 

Lík: Hóspodi, pomíluj 3x. 

Ješčé mólimsja o Blažénňijšem Mitropolíťi nášem (Imjarék), Vysoko-
preosvjaščénňijšem Archiepískopi nášem (Imjarék), Preosvjaščénňijšem Jepískopi nášem 
(Imjarék), i vséj vo Chrisťí bráťiji nášej. 

Lík: Hóspodi, pomíluj 3x. 

Ješčé mólimsja o straňí nášej, pravítelech i vóinstvi jejá. 

Lík: Hóspodi, pomíluj 3x. 

Ješčé mólimsja o brátijach nášich, svjaščénnicich, svjaščennomoná-sich, i vsém vo 
Chrisťí brátstvi nášem. 

Lík: Hóspodi, pomíluj 3x. 

Ješčé mólimsja o blažénnych i prisnopámjatnych sozdátelech svjatá-ho chráma sehó 
(ášče vo obíteli: svjatýja obíteli sejá), i o vsích prežde-počívšich otcích i brátijach nášich, 
zďi ležáščich i povsjúdu pravoslávnych. 

Lík: Hóspodi, pomíluj 3x. 

Zďí prilahájutsja prošéňija o boľáščich i próčija, ášče potrébno jésť. 

Ješčé mólimsja o plodonosjáščich i dobroďíjuščich vo svjaťím i vse-čestňím chrámi 
sém, truždájuščichsja, pojúščich i predstojáščich ľúdech, ožidájuščich ot Tebé velíkija i 
bohátyja mílosti. 

Lík: Hóspodi, pomíluj 3x. 

 

Vozhlašájet jeréj: 

Jáko Mílostiv i Čelovikoľúbec Bóh jesí, i Tebí slávu vozsylájem, Otcú i Sýnu i Svjatómu 
Dúchu, nýňi i prísno i vo víki vikóv. 

Lík: Amiň. 

Ášče že búdet o usópšich prinošéňije, ďiákon ilí svjaščénnik hlahólet jekteňijú sijú: 

Ďiákon: Pomíluj nás, Bóže, po velícij mílosti Tvojéj, mólim Ti sjá, uslý-ši i pomíluj. 

Lík: Hóspodi, pomíluj 3x. 

Ješčé mólimsja o upokojéňiji dúš usópšich rabóv Bóžijich (Imjarék), i o jéže prostítisja 
ím vsjákomu prehrišéňiju, vóľnomu že i nevóľnomu. 

Lík: Hóspodi, pomíluj 3x. 



Jáko da Hóspoď Bóh učinít dúšy ích, iďíže právedňiji upokojájutsja. 

Lík: Hóspodi, pomíluj 3x. 

Mílosti Bóžija, Cárstvija Nebésnaho, i ostavléňija hrichóv ích, u Chris-tá 
Bezsmertnáho Carjá i Bóha nášeho prósim. 

Lík: Podáj, Hóspodi. 

Ďiákon: Hóspodu pomólimsja. 

Lík: Hóspodi, pomíluj. * 

Jeréj Vozhlás: Jáko Tý jesí Voskreséňije, i Živót, i Pokój usópšich ráb Tvojích, 
(Imjarék), Christé Bóže náš, i Tebí slávu vozsylájem, so Bezna-čáľnym Tvojím Otcém, i 
Presvjatým, i Blahím, i Životvorjáščim Tvojím Dúchom, nýňi i prísno, i vo víki vikóv. 

Lík: Amíň. 

Táže Jekteňijá o ohlašénnych: 

Ďiákon: Pomolítesja, ohlašénňiji, Hospodévi. 

Lík: Hóspodi, pomíluj. 

Vírňiji, o ohlašénnych pomólimsja, da Hospóď pomílujet ích. 

Lík: Hóspodi, pomíluj. 

Ohlasít ích slóvom ístiny. 

Lík: Hóspodi, pomíluj. 

Otkrýjet ím Jevanhélije právdy. 

Lík: Hóspodi, pomíluj. 

Sojedinít ích svjaťíj Svojéj, sobórňij i apóstoľsťij Cérkvi. 

Lík: Hóspodi, pomíluj. 

* Svjaščénnik mólitsja tájno molítvu 

Spasí, pomíluj, zastupí i sochraní ích, Bóže, Tvojéju blahodáťiju. 

Lík: Hóspodi, pomíluj. 

Ohlašénňiji, hlavý váša Hospodévi prikloníte. 

Lík: Tebí, Hóspodi. 

Jeréj Vozhlašéňije: Da i tíji s námi slávjat Prečestnóje i velikoľípoje ím-ja Tvojé, Otcá, i 
Sýna, i Svjatáho Dúcha, nýňi i prísno, i vo víki vikóv. 

Lík: Amíň. 

Táže jekteňijá: 

Ďiákon: Jelícy ohlašénňiji, izydíte: ohlašénňiji, izydíte: jelícy ohlašénni-ji, izydíte: da 
niktó ot ohlašénnych, jelícy vírňiji, páki, i páki mírom Hóspo-du pomólimsja. 

Lík: Hóspodi, pomíluj. * 

Zastupí, spasí, pomíluj i sochraní nás, Bóže Tvojéju blahodáťiju. 

Lík: Hóspodi, pomíluj. 

Ďiákon: Premúdrosť. 



Jeréj Vozhlašéňije: Jáko podobájet Tebí vsjákaja sláva, čésť, i poklo-néňije, Otcú, i Sýnu, 
i Svjatómu Dúchu, nýňi i prísno, i vo víki vikóv. 

Lík: Amíň. 

Ďiákon: Páki, i páki mírom Hóspodu pomólimsja. 

Lík: Hóspodi, pomíluj. 

Jehdá svjaščénnik jedín slúžit, sijá ne hlahólet: 

O svýšňim míri, i spaséňiji dúš nášich, Hóspodu pomólimsja. 

Lík: Hóspodi, pomíluj. 

O míri vsehó míra, blahostojáňiji svjatých Bóžiich cerkvéj, i sojediné-ňiji vsích, 
Hóspodu pomólimsja. 

Lík: Hóspodi, pomíluj. 

O svjaťím chrámi sém, i s víroju, blahohovíňijem, i stráchom Bóžiim vchoďáščich vóň, 
Hóspodu pomólimsja. 

Lík: Hóspodi, pomíluj. 

O izbávitisja nám ot vsjákija skórbi, hňíva i núždy, Hóspodu pomólimsja. 

Lík: Hóspodi, pomíluj. * 

Zastupí, spasí, pomíluj i sochraní nás, Bóže, Tvojéju blahodáťiju. 

Lík: Hóspodi, pomíluj. 

Ďiákon: Premúdrosť. 

 

* Svjaščénnik mólitsja tájno molítvu 

Jeréj Vozhlašéňije: Jáko da pod deržávoju Tvojéju vsehdá chraními, Tebí slávu 
vozsylájem Otcú i Sýnu i Svjatómu Dúchu, i nýňi i prísno i vo víki vikóv. Lík: Amíň. 

Otkryvájutsja svjatýja dvéri i pójetsja cheruvímskaja písň. 

Íže Cheruvímy tájno obrazújušče, i životvorjáščej Tróicy trisvjatú-ju písň 
pripivájušče, vsjákoje nýňi žitéjskoje otložím popečéňije. 

Po vchóďi: Amíň. 

Jáko da carjá vsích podímem, ánheľskimi nevídimo dorinosíma čínmi. Allilúia, 
allilúia, allilúia. 

Jekteňijá prosíteľnaja: 

Ďiákon: Ispólnim molítvu nášu Hóspodevi. 

Lík: Hóspodi, pomíluj. 

O predložénnych čestných darích, Hóspodu pomólimsja. 

Lík: Hóspodi, pomíluj. 

O svjaťím chrámi sém, i s víroju, blahohovíňijem i stráchom Bóžijim vchoďáščich vóň, 
Hóspodu pomolímsja. 

Lík: Hóspodi, pomíluj. 

O izbávitisja nám ot vsjákija skórbi, hňíva i núždy, Hóspodu pomólimsja. 



Lík: Hóspodi, pomíluj. * 

Zastupí, spasí, pomíluj i sochraní nás, Bóže, Tvojéju blahodáťiju. 

Lík: Hóspodi, pomíluj. 

Dné vsehó soveršénna, svjáta, mírna i bezhríšna, u Hóspoda prósim. 

Lík: Podáj, Hóspodi. 

Ánhela mírna, vírna nastávnika, chraníteľa dúš i ťilés nášich, u Hóspoda prósim. 

Lík: Podáj, Hóspodi. 

Proščéňija i ostavléňija hrichóv, i prehrišénij nášich, u Hóspoda prósim. 

Lík: Podáj, Hóspodi. 

Dóbrych i poléznych dušám nášym i míra mírovi, u Hóspoda prósim. 

Lík: Podáj, Hóspodi. 

Próčeje vrémja životá nášeho v míri i pokajáňiji skončáti, u Hóspoda prósim. 

Lík: Podáj, Hóspodi. 

Chrisťijánskija končíny životá nášeho, bezboľíznenny, nepostýdny, mírny, i dóbraho 
otvíta na strášňim sudíšči Christóvi, prósim. 

Lík: Podáj, Hóspodi. 

Presvjatúju, Prečístuju, Preblahoslovénnuju, Slávnuju Vladýčicu nášu Bohoródicu, i 
Prisnoďívu Maríju, so vsími svjatými pomjanúvše, sámi se-bé i drúh drúha, i vés živót 
náš Christú Bóhu predadím. 

Lík: Tebí, Hóspodi. 

Jeréj Vozhlašéňije: Ščedrótami Jedinoródnaho Sýna Tvojehó, s nímže blahoslovén jesí, 
so Presvjatým i Blahím i Životvorjáščim Tvojím Dú-chom, nýňi i prísno, i vo víki vikóv. 

Lík: Amíň. 

Jeréj: Mír vsím. 

Lík: I dúchovi tvojemú. 

Ďiákon: Vozľúbim drúh drúha, da jedinomýslijem ispovímy. 

Lík: Otcá, i Sýna, i Svjatáho Dúcha, Tróicu Jedinosúščnuju i Neraz-ďíľnuju. 

Jeréj: Dvéri, dvéri, premúdrostiju vónmem. 

Ľúdije: 

Víruju vo Jedínaho Bóha Otcá, Vsederžíteľa, Tvorcá nébu i zemlí, vídimym že vsím i 
nevídimym. 

I vo jedínaho Hóspoda Iisúsa Christá, Sýna Bóžija, Jedinoródnaho, Íže ot Otcá 
roždénnaho préžde vsích vík. Svíta ot Svíta, Bóha ístinna ot Bóha ístinna, roždénna, 
nesotvorénna, jedinosúščna Otcú, Ímže vsjá býša. 

Nás rádi čelovík, i nášeho rádi spaséňija sšédšaho s nebés, i voplo- tívšahosja ot 
Dúcha Svjáta, i Maríi Ďívy, i vočelovíčšasja.  

Raspjátaho že za ný pri Pontíjsťim Piláťi, i stradávša, i pohrebéna. 

I voskrésšaho v trétij deň po Pisáňijem. 



I vozšédšaho na nebesá, i siďášča odesnúju Otcá. I páki hrjadúšča- ho so slávoju, 
sudíti živým i mértvym, Jehóže Cárstviju ne búdet koncá. 

I v Dúcha Svjatáho, Hóspoda, Životvorjáščaho, Íže ot Otcá ischoďášča-ho, Íže so Otcém i 
Sýnom spoklaňájema i sslávima, hlahólavšaho proróki. 

Vo jedínu Svjatúju, Sobórnuju, i Apóstoľskuju Cérkov. 

Ispovíduju jedíno kreščéňije vo ostavléňije hrichóv. 

Čáju voskreséňija mértvych: i žízni búduščaho víka. Amíň. 

Ďiákon: Stánem dóbri, stánem so stráchom, vónmem, svjatóje voz-nošéňije v míri 
prinosíti. 

Lík: Mílosť míra, žértvu chvaléňija. 

Jeréj: Blahodáť Hóspoda nášeho Iisúsa Christá, i ľubý Bóha i Otcá, i pričástije Svjatáho 
Dúcha, búdi so vsími vámi. 

Lík: I so dúchom tvojím. 

Jeréj: Horí imíjem serdcá. 

Lík: Ímamy ko Hóspodu. 

Jeréj: Blahodarím Hóspoda. 

Lík: Dostójno i právedno jésť poklaňátisja Otcú, i Synú, i Svjatómu Dúchu, Tróici 
Jedinosúščňij i Nerazďíľňij. 

Jeréj: Pobídnuju písň pojúšče, vopijúšče, vzyvájušče i hlahólušče. 

Lík: Svját, Svját, Svját, Hóspoď Savaóf, ispólň nébo i zemľá slávy Tvojejá: osánna v 
výšnich, blahoslovén hrjadýj vo ímja Hospódne: osánna v výšnich. 

Jeréj: Priimíte, jadíte: sijé jésť Ťílo Mojé, jéže za vý lomímoje vo os-tavléňije hrichóv. 

Ľúdije: Amíň. 

Jeréj: Píjte ot nejá vsí, sijá jésť Króv Mojá Nóvaho Zavíta, jáže za vý i za mnóhija 
izlivájemaja vo ostavléňije hrichóv. 

Ľúdije: Amíň. 

Jeréj: Tvojá ot Tvojích, Tebí prinosjášče o vsích i za vsjá. 

Ľúdije: Tebé pojém, Tebé blahoslovím, Tebí blahodarím, Hóspodi, i mólim Tí sjá, 
Bóže náš. 

Posém príjém kadílo, vozhlašájet jeréj: Izrjádno o Presvjaťíj, Prečísťij, Preblahoslovénňij, 
slávňij Vladýčici nášej Bohoródici i Prisnoďívi Maríji. 

Lík pojét: Dostójno jésť jáko voístinnu, blažíti Ťá Bohoródicu, Pris-noblažénnuju i 
Preneporóčnuju, i Máter Bóha nášeho. Čestňíjšuju Cheruvím i slávňijšuju bez 
sravnéňija Serafím, bez istľíňija Bóha Slóva róždšuju, súščuju Bohoródicu Ťá 
veličájem. 

Ášče liturhíja Vasíľija Velíkaho, vmísto Dostójno jésť: 

O Tebí rádujetsja, Blahodátnaja, vsjákaja tvár, ánheľskij sobór, i čelovíčeskij 
ród: osvjaščénnyj Chráme, i Ráju slovésnyj, ďívstven-naja Pochvaló: iz Nejáže Bóh 
voplotísja, i Mládenec býsť, préžde vík Sýj Bóh náš: ložesná bo Tvojá prestól 
sotvorí, i črévo Tvojé pro-stranňije nebés soďíla. O Tebí rádujetsja, Blahodatnaja, 
vsjákaja tvar: sláva Tebí. 



Svjaščénnik mólitsja tájno, i po píňiji sťichá, vozhlašájet: 

V pérvych pomjaní, Hóspodi, Blažénňijšaho Mitropolíta nášeho, (Im-jarék), 
Vysokopreosvjaščénňijšaho Archiepískopa nášeho (Imjarék) i Preosvjaščénňijšaho 
Jepískopa nášeho, (Imjarék, jehóže óblasť), íchže dáruj svjatým Tvojím Cérkvam, v míri, 
cílych, čéstnych, zdrávych, dolho-dénstvujuščich, právo právjaščich slóvo Tvojejá ístiny. 

Lík: I vsích i vsjá. 

Svjaščénnik mólitsja tájno i vozhlašájet: 

I dážď nám jedíňimi ustý i jedíňim sérdcem sláviti i vospiváti prečést-noje i 
velikoľípoje ímja Tvojé, Otcá, i Sýna, i Svjatáho Dúcha, nýňi i prís-no, i vo víki vikóv. 

Lík: Amíň. 

Svjaščénnik, obráščsja k ľúdem i blahoslovľája, hlahólet: 

I dá búdut mílosti velíkaho Bóha i Spása nášeho Iisúsa Christá so vsími vámi. 

Lík: I so dúchom tvojím. 

Ďiákon: Vsjá svjatýja pomjanúvše, páki i páki mírom Hóspodu po-mólimsja. 

Lík: Hóspodi, pomíluj. 

O prinesénnych i osvjaščénnych Čestných Darích Hóspodu pomólimsja. 

Lík: Hóspodi, pomíluj. 

Jáko da Čelovikoľúbec Bóh náš, prijém já vo svjatýj i prenebésnyj i mýslennyj Svój 
žértvennik, v voňú blahoucháňija duchóvnaho, voznispós-let nám božéstvennuju 
blahodáť i Dár Svjatáho Dúcha, pomólimsja. 

Lík: Hóspodi, pomíluj. 

O izbávitisja nám ot vsjákija skórbi, hňíva i núždy, Hóspodu pomólimsja. 

Lík: Hóspodi, pomíluj. * 

Zastupí, spasí pomíluj i sochraní nás, Bóže, Tvojéju blahodáťiju. 

Lík: Hóspodi, pomíluj. 

Dné vsehó soveršénna, svjáta, mírna i bezhríšna u Hóspoda prósim. 

Lík: Podáj, Hóspodi. 

Ánhela mírna, vírna nastávnika, chraníteľa dúš i ťilés nášich, u Hós-poda prósim. 

Lík: Podáj, Hóspodi. 

Proščéňija i ostavléňija hrichóv, i prehrišénij nášich, u Hóspoda prósim. 

Lík: Podáj, Hóspodi. 

Dóbrych i poléznych dušám nášym i míra mírovi, u Hóspoda prósim. 

Lík: Podáj, Hóspodi. 

Próčeje vrémja životá nášeho v míri i pokajáňiji skončáti, u Hóspoda prósim. 

Lík: Podáj, Hóspodi. 

Chrisťijánskija končíny životá nášeho, bezboľíznenny, nepostýdny, mírny, i dóbraho 
otvíta na strášňim sudíšči Christóvi prósim. 

Lík: Podáj, Hóspodi. 



Sojedinéňije víry i pričástije Svjatáho Dúcha isprosívše, sámi sebé, i drúh drúha, i vés 
živót náš Christú Bóhu predadím. 

Lík: Tebí, Hóspodi. 

Svjaščénnik vozhlašéňije: 

I spodóbi nás, Vladýko, so derznovéňijem neosuždénno smíti prizyváti Tebé 
nebésnaho Bóha Otcá, i hlahólati: 

Ľúdije: Ótče náš, Íže jesí na nebesích! Dá svjatítsja ímja Tvojé: da priídet Cárstvije Tvojé: 
da búdet vóľa Tvojá, jáko na nebesí, i na zemlí. Chľíb náš nasúščnyj dážď nám dnés: i ostávi 
nám dólhi náša, jákože i mý ostavľájem dolžnikóm nášim. I ne vvedí nás vo iskušéňije, no 
izbávi nás ot lukávaho. 

Jeréj: Jáko Tvojé jésť Cárstvo, i síla, i sláva Otcá, i Sýna, i Svjatáho Dúcha, nýňi i prísno, 
i vo víki vikóv: 

Lík: Amíň.  

Jeréj: Mír vsím. 

Lík: I dúchovi tvojemú. 

Ďiákon: Hlavý váša Hóspodevi prikloníte. 

Lík: Tebí, Hóspodi. 

Svjaščénnik mólitsja tájno. 

Vozhlašéňije: Blahodáťiju i ščedrótami i čelovikoľúbijem Jedinoródna-ho Sýna 
Tvojehó, s Nímže blahoslovén jesí, so Presvjatým i Blahím i Životvorjáščim Tvojím 
Dúchom, nýňi i prísno, i vo víki vikóv. 

Lík: Amíň. 

Svjaščénnik mólitsja tájno, posém voznosjá svjatýj Chľíb, vozhlašájet: 

Vónmem, Svjatája svjatým. 

Lík: Jedín svját, Jedín Hóspoď, Iisús Christós, vo slávu Bóha Otcá. Amíň. 

I pojút lícy kinoník dné ilí svjatáho. 

Pričástny dné i zaupokójnyj: 

V poneďíľnik: Tvorjáj ánhely Svojá dúchi, i sluhí Svojá plámeň óhnennyj. 

Vo vtórnik: V pámjať víčnuju búdet právednik, ot slúcha zlá ne uboítsja. 

V srédu: Čášu spaséňija priimú, i ímja Hóspodne prizovú. 

V četvertók: Vo vsjú zémľu izýde viščáňije ích, i v koncý vselénnyja hlahóly ích. 

V pjatók: Spaséňije soďílal jesí posreďí zemlí, Bóže. 

V subbótu: Rádujtesja právedňiji o Hóspoďi: právym podobájet po-chvalá. 

Drúhij, ón že zaupokójnyj: Blažéni, jáže izbrál i prijál jesí Hóspodi, i pámjať ích v ród i 
ród. 

V nedíľu: Chvalíte Hóspoda s nebés, chvalíte Jehó v výšnich, allilúia. 3x. 

Po pričaščéňiji svjaščénnik otkryvájet cárskija vratá i s čášeju vozhlašájet: 

So stráchom Bóžijim i víroju pristupíte. 

Lík: Blahoslovén hrjadýj vo ímja Hóspodne, Bóh Hóspoď, i javísja nám. 



Jeréj: Víruju, Hóspodi… 

Táže pristupájut choťáščiji pričastítisja, i ídut jedín po jedínomu, i poklaňájutsja so vsjácim 
umiléňijem i stráchom, sohbénňi rúci k pérsem imúšče. Táže priímet kíjždo Božéstvennyja Tájny. 

Lík že pojét: Ťílo Christóvo priimíte, Istóčnika bezsmértnaho vku-síte. Allilúia 3x. 

Svjaščénnik blahoslovľájet naród, vozhlašája: 

Spasí Bóže, ľúdi Tvojá i blahosloví dostojáňije Tvojé. 

Lík že pojét: Víďichom svít ístinnyj, prijáchom Dúcha Nebésnaho, obritóchom víru 
ístinnuju, Nerazďíľňij Tróici poklaňájemsja: Tá bo nás spaslá jésť. 

Svjaščénnik tájno: Blahoslovén Bóh náš: 

I vozhlásno: Vsehdá, nýňi i prísno, i vo víki vikóv. 

Lík: Amíň. 

Da ispólňatsja ustá náša chvaléňija Tvojehó, Hóspodi, jáko da pojém slávu Tvojú, 
jáko spodóbil jesí nás pričastítisja Svjatým Tvo-jím, Božéstvennym, Bezsmértnym 
i Životvorjáščym Tájnam: sobľudí nás, vo Tvojéj svjatýni, vés déň poučátisja 
právďi Tvojéj. Allilúia, allilúia, allilúia. 

Jeréj: Prósti priímše Božéstvennych, Svjatých, Prečístych, Bezsmért- nych, Nebésnych 
i Životvorjáščich, strášnych Christóvych Tájin, dostójno blahodarím Hóspoda. 

Lík: Hóspodi, pomíluj. 

Zastupí, spasí, pomíluj i sochraní nás, Bóže, Tvojéju blahodáťiju. 

Lík: Hóspodi, pomíluj. 

Déň vés soveršén, svját, míren i bezhríšen isprosívše, sámi sebé, i drúh drúha, i vés 
živót náš Christú Bóhu predadím. 

Lík: Tebí, Hóspodi. 

Vozhlašéňije: Jáko Tý jesí osvjaščéňije náše, i Tebí slávu vozsylájem, Otcú, i Sýnu, i 
Svjatómu Dúchu, nýňi i prísno, i vo víki vikóv. 

Lík: Amíň. 

Jeréj: S mírom izýdem. 

Lík: O ímeni Hospódni. 

Ďiákon: Hóspodu pomólimsja. 

Lík: Hóspodi, pomíluj. 

I ábije čitájetsja molítva zaamvónnaja vozhlásno: 

Lík: Amíň. Búdi ímja Hospódne blahoslovénno ot nýňi i do víka, 3x. 

Psalóm 33 

Blahoslovľú Hóspoda na vsjákoje vrémja, výnu chvalá Jehó vo usťích mojích. 

O Hóspoďi pochválitsja dušá mojá, da uslýšat krótcyji i vozveseľátsja. 

Vozvelíčite Hóspoda so mnóju, i voznesém ímja Jehó vkúpi. 

Vzyskách Hóspoda, i uslýša mja, i ot vsích skorbéj mojích izbávi mjá. 

Pristupíte k Nemú, i prosvitítesja, i líca váša ne postyďátsja. 

Séj níščij vozzvá, i Hospóď uslýša í, i ot vsích skorbéj jehó spasé í. 



Opolčítsja ánhel Hospódeň ókrest bojáščichsja Jehó, i izbávit ích. 

Vkusíte i vídite, jáko bláh Hospóď: blažén múž, íže upovájet Náň. 

Bójtesja Hóspoda vsí svjatíji Jehó: jáko ňísť lišéňija bojáščimsja Jehó. 

Bohátiji obniščáša i vzalkáša, vzyskájuščii že Hóspoda ne lišátsja vsjáka-ho bláha. 

Priidíte čáda, poslúšajte mené, stráchu Hospóďnu naučú vás. 

Któ jésť čelovík, choťáj živót, ľubjáj dní víďiti bláhi? 

Uderží jazýk tvój ot zlá, i ustňí tvojí, jéže ne hlahólati ľstí. 

Uklonísja ot zlá, i sotvorí bláho: vzyščí míra, i požení í. 

Óči Hospódni na právednyja, i úši Jehó v molítvu ích. 

Licé že Hospódne na tvorjáščyja zlája, ježé potrebíti ot zemlí pámjať ích. 

Vozzváša právedňiji, i Hóspoď uslýša ích, i ot vsích skorbéj ích izbávi ích. 

Blíz Hóspoď sokrušénnych sérdcem, i smirénnyja dúchom spasét.  

Mnóhi skórbi právednym, i ot vsích ích izbávit já Hóspoď. 

Chranít Hóspoď vsjá kósti ích, ni jedína ot ních sokrušítsja. 

Smérť hríšnikov ľutá, i nenavíďaščiji právednaho prehrišát. 

Izbávit Hóspoď dúšy ráb Svojích, i ne prehrišát vsí upovájuščiji na Nehó. 

Jeréj: Blahoslovéňije Hospódne na vás, Tohó blahodáťiju i čelovikoľúbijem vsehdá, 
nýňi i prísno, i vo víki vikóv. 

Lík: Amíň. 

Jeréj: Sláva Tebí, Christé Bóže, upováňije náše, sláva Tebí. 

Lík: Sláva, i nýňi: Hóspodi, pomíluj, 3x. Blahosloví. 

Jeréj: Christós ístinnyj Bóh náš: 

Lík: Amíň. I mnohoľítije. 

 


